
Pou Piblikasyon Imedya: 09/04/2025 GOUVENE KATHY HOCHUL

GOUVENE HOCHUL SELEBRE DE MILYON REPA YO BAY VETERAN, MIL‘ITE AK
FANMI MILITE YO GRAS AK PATENARYA REYISI ETA NOUYOK AVEK
HELLOFRESH

Lanse pandan pandemi COVID-19 la, pwogram"Repa ki gen Sans: Veteran ap
Nouri Veteran" (Meals with Meaning: Veteran Feeding Veteran) elaji akse ak repa
fre ki bon pou sante gras ak yon kolaborasyon ant sekté piblik ak prive

Gouvene Kathy Hochul te anonse jodi a ke pwogram "Repa ki gen Sans: Veteran ap
Nouri Veteran" (Meals with Meaning: Veteran Feeding Veteran) ki te lanse an repons a
ensekirite alimante ki te ogmante pandan pandemi COVID-19 la, te rive franchi yon etap
enpotan kote yo te distribye avek siksé de milyon repa bay veteran, militeé ak fanmi
milité nan Eta Nouyok. Pwogram inovaté a, ke HelloFresh ap dirije a, se yon
kolaborasyon ak Depatman Sévis pou Veteran (Department of Veterans’ Services,
DVS) Eta Nouyok, Biwo Asistans Tanpore ak pou Moun Andikape (Office of Temporary
and Disability Assistance), Depatman Sevis pou Veteran Vil Nouyok ak Pratt Industries.

"Eta Nouyok anrasinen nan yon istwa sevis — ki ale pi Iwen dét gratitid nou eksprime
pou mesye ak medam nou yo ki an inifom, epi nan mezi nou pran pou sipote yo ansanm
ak pwoch yo," Gouvéne Hochul te deklare. "Pwogram Repa ki gen Sans se prév vivan
angajman nou anve sila yo ki te sévi peyi nou, lé yo te livre plis pase de milyon repa
pou sila yo ki nan bezwen."

Patenarya sa a ant gouvenman, oganizasyon san bi likratif, ak endistri prive a te kreye
yon pwogram omojen ki benefik pou veteran nou yo ak fanmi milité yo, pou asire tout
moun ki ap fe fas ak ensekirite alimante gen repa ki bon pou sante pou yo pataje.
Gouveéne Hochul te anonse tou ke HelloFresh te angaje li avék jantiyés pou finanse
pwogram nan anko pandan tout ane 2025 la, sa ki asire sipo kontinyel pou sila yo ki te
sevi peyi a.

Nan komansman jounen an, veteran benevol yo te prepare 8,000 kit repa ki se Repa ki
gen Sans nan katye jeneral The Campaign Against Hunger (TCAH) nan Brooklyn pou
veteran, milite ak fanmi milité yo k ap fé fas ak ensekirite alimanté. Chak kit gen
pwoteyin, pwodui fre, ak engredyan HelloFresh bay pou prepare uit repa nitritif lakay.
Avék sipo DVS, kit yo te distribye direkteman bay veteran yo ak fanmi yo.



Inisiyativ Repa ki gen Sans lan ki te etabli pou premye fwa an 2020, vize pou lite kont
ensekirite alimante ki ap afekte veteran ak fanmi milité yo de fwa pi plis ke rés
popilasyon an. Pwogram nan te bay ed esansyél pou veteran vilnerab ki te gen difikilte
pou jwenn manje pandan pandemi an. E pwogram nan ap toujou kontinye bay ed ki
nesese pou ede asire ke veteran nou yo pa rete grangou. Pwogram HelloFresh dirije a
ap sevi veteran ak fanmi milité ki gen ant 20 pou rive 90 ane. Paténarya ant piblik ak
prive sa a rete yon resous esansyel pou kominote veteran Nouyok, epi asire yo gen
akse a repa nitritif pandan y ap onore sévis ak sakrifis yo.

Komise Depatman Sevis Veteran Eta Nouyok la, Viviana DeCohen, te deklare, "De
milyon repa yo bay yo vle di de milyon lavi ki touche ak transfome gras ak bel inisyativ
sa a. Sikse ekstraodiné pwogram Repa ki gen Sans lan temwanye pouvwa kominote ak
patenarya, epi bay resous ki chanje lavi ak sila yo ki te sevi san kondisyon, epi asire ke
yo we Yo, sipote yo, epi valorize yo. Ansanm ak HelloFresh ak tout patne pwogram yo,
nou ap fé yon diferans reyel nan batay kont ensekirite alimante epi n ap onore
devouman veteran nou yo, milité yo ak fanmi militeé yo. Mwen felisite epi remesye
Gouvené Hochul, bon zanmi nou yo nan HelloFresh, ak tout patne ak benevol pwogram
nan pou sipo solid yo k ap kontinye nan pwogram sa a epi pou diferans pozitif ke yo fé
nan lavi yon bann Veteran Nouyok."

Vis Prezidan prensipal HelloFresh pou acha Jacob Krempel te deklare, "Nou onore
pou n sipote veteran ak fanmi milite yo—sila yo ki te sévi peyi nou san kondisyon—men
nou konnen gen plis toujou pou nou fe nan konba ensekirite alimanté epi asire ke tout
moun gen akse ak manje fre. Yon remésiman espesyal pou patne Eta Nouyok nou yo,
Divizyon Sevis pou Veteran NYC, The Campaing Against Hunger ak Black Veterans ki
kontinye genyen yon enpak siyifikatif sou kominote a atrave pwogram Meals with
Meaning nou an."

Komise Biwo Eta Nouyok pou Asistans Tanpore ak pou Moun Andikape, Barbara
C. Guinn, te deklare, "Gouvené Hochul fé lite kont ensekirite alimante yon priyorite pou
administrasyon li a, e patenarya inovaté sa a te depase atant yo Ié li bay plis pase de
milyon repa a veteran, milite yo ak fanmi yo Mési a tout patne piblik, prive ak san bi
likratif nou yo pou kolaborasyon yo. Nou espere kontinye sikse pwogram sa a ak
kolaborasyon nou pou bay repa ki bon pou sante ak sila yo ki sévi peyi nou"

Senaté Eta Jessica Scarcella-Spanton te deklare, "Franchi etap enkwayab de milyon
repa yo sévi yon temwayaj devouman inebranlab pou tout patné yo ki te bay priyorite ak
bezwen veteran nou yo. Gason ak fanm sa yo te riske lavi yo pou defann libéte nou yo
epi yo te fé fas a tranzisyon ki toujou difisil tounen nan lavi sivil. Pwogram tankou Repa
ki gen Sans: Veteran Nouri Veteran montre ke isit nan Nouyok, nou pral sipote veteran
Nnou yo jan yo te toujou sipote nou. Asire pa gen okenn veteran ki domi grangou se yon
responsabilite nou tout pataje, e mwen fye deske eta nou an ap pran angajman sa a ak
anpil sans."”

Senate eta a, Roxanne J. Persaud te deklare, "Mwen felisite Gouvene Kathy Hochul
ak HelloFresh pou angajman inebranlab yo nan inisyativ enpotan sa a. Reyalizasyon



remakab sa a mete aksan sou pouvwa kolaborasyon ant gouvénman, oganizasyon san
bi likratif, ak sekté prive a. Kolaborasyon sa a te etabli yon pwogram fasil ki reponn

direkteman ak ensekirite alimanté kote plizye nan ewo nou yo ap konfwonte. Patenarya
sa a raple avék fos le nou sipote sila ki te sevi yo, nou ranfose estrikti kominote nou an.”

Manm Asanble Steve Stern te deklare, "Antanke Prezidan Komisyon Veteran Asanble
Eta Nouyok la, mwen onore pou m travay ak gason ak fanm vanyan ki te sakrifye anpil
pou gwo nasyon nou an. Pwogram ‘Repa ki gen Sans-Veteran Nouri Vetearn’ an, yon
kolaborasyon inovate piblik-prive ak Depatman Sevis Veteran eta a, ajans eta ak vil yo,
ak HelloFresh te franchi yon etap enpotan, nan distribye avek sikse de milyon repa bay
veteran Eta Nouyok, milité yo ak fanmi milite yo. Okenn nan moun ki te mete inifom pa
ta dwe fé fas a ensekirite alimante. Nou dwe veteran nou yo, milité yo ak fanmi yo plis
pase remesiman ak bel pawol. Nou dwe yo yon sipo ki fé sans. Mwen felisite Gouvene
Hochul, HelloFresh, ak tout moun ki te travay di pou asire siksé pwogram enpotan sa
a."

Manm Asanble Nikki Lucas te deklare, "Onore Veteran nou yo se youn nan aksyon Ki
pi enb ke nou ka rann ak sila yo ki te goumen epi pwoteje peyi nou an. Mwen bat bravo
pou efo piblik, prive ak kominote ki rekonét okenn nan nou pa ta dwe janm grangou. Se
pou nou kontinye ranfose eritaj yo epi defann sevis ki kenbe diyite yo te pote pou nou
tout.”

Prezidan Egzekitif Pratt Industries, Anthony Pratt, te deklare, "Pratt Industries fye
pou | sipote pwogram Repa ki gen Sans HelloFresh la ki ede anpil veteran nan
kominote nou yo. Se yon oné pou ede sila yo ki te fé anpil pou nou tout."

Direkte Egzekitif Jeneral ak Fondaté The Campaign Against Hunger, Dokte
Melony Samuels, te deklare, "Franchi etap de milyon repa a se yon reyalizasyon
ekstradodiné—ak yon egzanp klé sa nou kapab akonpli lé konpasyon mache men nan
men ak kolaborasyon. Nan The Campaign Against Hunger, nou kontan pou nou fé pati
patenarya dinamik sa a ak Eta Nouyok, Depatman Sévis Veteran NYC, Biwo Asistans
Tanpore ak pou Moun Andikape, HelloFresh ak kominote patne veteran nou yo.
Ansanm, nou pa selman nouri fanmi yo — n ap onore sévis ak sakrifis veteran nou yo
epi asire yo gen akse a manje fre, ki bon pou sante ke yo merite. Se sa nou rele yon
enpak ki gen sans, epi nou fek komanse!"

Enfomasyon sou Depatman Sévis Veteran yo

Depatman Sevis Veteran Eta Nouyok, fyé pou sévi veteran, milité ak fanmi milité Eta
Nouyok yo, epi mete yo an kontak ak avantaj, sevis ak sipo. Tout moun ki te sévi yo ta
dwe kontakte Depatman an nan 888-838-7697 oswa sit enténét |li yo pou rankontre an
peson oswa vityel ak yon Konseye Benefis Veteran ki akredite pou resevwa benefis yo
te genyen yo. Suiv DVS sou Facebook, Instagram, X ak LinkedIn.

Enfomasyon sou HelloFresh
HelloFresh se pi gwo konpayi kit repa nan mond lan, ki bay kliyan yo engredyan fre ak
bon kalite pou prepare manje bon gou lakay yo. Lé li bay engredyan ki deja sou mezi ak

resét fasil pou swiv direkteman nan pot kliyan yo, HelloFresh ede moun ak fanmi okipe
yo pou pwofite bon manje ki prepare lakay yo san yo pa preyokipe nan planifye repa ak
fe acha. Newsweek te deklare HelloFresh kom Sevis livrezon Kit Repa ki pi fyab
Ozetazini depi 2021. Pou plis enfomasyon, vizite www.hellofresh.com oswa suiv
HelloFresh sou Facebook, X, Instagram oswa TikTok.

